
O‘ZBEKISTONDA 
MOLIYAVIY HISOB VA 
HISOBOTNI MHXSLARIGA 
TRANSFORMATSIYA QILISHDA 
ASOSIY VOSITALAR HISOBINI 
TASHKIL ETISH MASALALARI
Qurbonova Shaxrinoz
Farg‘ona politexnika instituti tayanch doktoranti

Annotatsiya: Maqolada asosiy vositalarni BHMS va MHXSlari asosida tan olish mezonlari tahlili, asosiy vositalarni kirimi, 
chiqib ketishi, qadrsizlanishi, amortizatsiyasi hisobini o‘ziga xos jihatlari, moliyaviy hisobotlarda asosiy vositalar to‘g‘risi-
dagi	axborotlarni	ochib	berish	shaffofligini	investitsiya	muhitiga	ta’siri	masalalari	yoritilgan.

Kalit so‘zlar: asosiy vositalar, adolatli qiymat, investitsion mulk, sotish uchun mo‘ljallangan asosiy vositalar, qadrsizlanish, 
amortizatsiya, eskirish, moliyaviy holat to‘g‘risidagi hisobot, tugatish qiymati, baholash, tan olish. 
Abstract:	The	article	examines	the	analysis	of	the	criteria	for	recognition	of	fixed	assets	based	on	the	National	Accounting	
Standards	and	IFRS,	the	issues	of	the	impact	on	the	investment	environment	of	transparency	of	disclosure	of	information	
about	fixed	assets	in	financial	statements,	specific	aspects	of	accounting	for	receipts,	disposals,	depreciation,	deprecia-
tion	of	fixed	assets.

Key words:	fixed	assets,	 fair	value,	 investment	property,	fixed	assets	 for	sale,	depreciation,	 impairment,	depreciation,	
reporting	of	financial	difficulties,	cost	of	termination,	valuation,	recognition.	
Аннотация:	В	статье	рассматривается	анализ	критериев	признания	основных	средств	на	основе	НСБУ	и	МСФО,	
вопросы	 влияния	 на	 инвестиционную	 среду	 прозрачности	 раскрытия	 информации	 об	 основных	 средствах	 в	
финансовой	отчетности,	 специфические	аспекты	учета	поступления,	 выбытия,	амортизации,	износа	основных	
средств.

Ключевые	слова:	основные	средства,	справедливая	стоимость,	инвестиционная	собственность,	основные	сред-
ства	для	продажи,	амортизация,	обесценение,	износ,	отчетность	о	финансовых	затруднениях,	стоимость	прекра-
щения,	оценка,	признание.	

K I R I S H
Mamlakatimiz iqtisodiyotini rivojlanishi soha va tarmoqlarga kiritiladigan investitsiyalar hajmiga bog‘liq. 

Investorlar	tomonidan	samarali	investitsion	qarorlar	qabul	qilishda	xolis,	shaffof,	ishonchli	axborotlar	muhim	rol	
o‘ynaydi. Bu axborotlar odatda korxonaning moliyaviy hisobotlari orqali olinadi. Korxonaning moliyaviy hisobot-
laridagi aktivlar va majburiyatlar, moliyaviy natijalar bo‘yicha ochib berilgan axborotlar, moliyaviy hisobotlarni 
tahlili natijasida olingan moliyaviy barqarorlik va iqtisodiy samaradorlik ko‘rsatkichlar mazkur biznes subyektiga 
investitsiya	yotqizish,	ya’ni	qimmatli	qog‘ozlar(aksiya,	obligatsiya)ni	sotib	olish	yoki	boshqa	tur	va	shakllarda	
investitsiya kiritishga turtki beradi.

O‘zbekiston Respublikasi Prezidentining 2022-yil 24-fevraldagi “Moliyaviy hisobotning xalqaro standart-
lariga o‘tish bo‘yicha qo‘shimcha chora-tadbirlar to‘g‘risida”gi PQ–4611-sonli qarori mamalakatimizda buxgal-
teriya hisobi va hisobotini tashkil etish hamda yuritish borasida tub burilish yasadi desak mubolag‘a bo‘lmaydi. 
Bu qarorning qabul qilinishidan maqsad moliyaviy hisobotning xalqaro standartlariga o‘tishni jadallashtirish 
orqali xorijiy investorlarni zarur axborot muhiti bilan ta’minlash va xalqaro moliya bozorlariga kirish imkoniyat-
larini kengaytirish, shuningdek, hisob va audit sohalari mutaxassislarini xalqaro standartlar bo‘yicha tayyorlash 
tizimini takomillashtirishdan iborat edi. 

Mazkur qarorda 2021-yil 1-yanvardan boshlab, mamalakatimizdagi barcha yirik soliq to‘lovchi korxonalar 
MHXS asosida buxgalteriya hisobi yuritilishini tashkil etishi va 2021-yil yakunlari bo‘yicha moliyaviy hisobotni 
MHXS asosida tayyorlashlari va taqdim etishlari belgilab qo‘yildi. Bu o‘z navbatida moliyaviy hisob va hiso-
botlarni moliyaviy hisobotning xalqaro standartlari asosida yuritadigan korxonalar uchun asosiy vositalar hiso-
bini tashkil etish, yuritish va moliyaviy hisobotlarda aks ettirish maqsadida asosiy vositalarni tan olish, ularni 

hisobdan chiqarish, baholash va qadrsizlanishga aniqlash yo‘nalishlarida bir qator mezonlarni tanlab olish 
zaruratini keltirib chiqaradi.

A D A B I Y O T L A R  T A H L I L I
Asosiy vositalarni buxgalteriya hisobida tan olinishi, baholanishi, amortizatsiyasi bo‘yicha ko‘plab iqtisodchi 

olimlar tadqiqotlar olb borganlar. 20-asrni oxirigacha olib borilgan tadqiqotlarda asosiy vositalar tushunchasi 
bilan asosiy fondlar tushunchasi yoki atamasi bir xil ma’noni bergan. Asosiy fondlar tushunchasi asosiy vosi-
talar va nomoddiy aktivlar to‘plamini o‘z ichiga olgan. Lekin 21-asrni boshlariga kelib fan, texnika taraqqiyoti, 
intellektual mulklarning turli ko‘rinishlarini paydo bo‘lishi va ishlab chiqarishda qo‘llanilishi nomoddiy aktivlarni 
asosiy vositalardan alohida qilib, ajratib olinishini taqozo etdi. Shu sababli ayrim eski adabiyotlarda yoki tad-
qiqot	ishlarida	asosiy	vositalar	haqida	fikr	yuritilganda	ularni	asosiy	fondlar	deb	yuritiladi.

Iqtisodiyot	 fanlari	 doktori,	 professor	 D.	 Kudbiyev	 asosiy	 vositalarga	 quyidagicha	 ta’rif	 beradi:”Asosiy	
fondlar uzoq vaqt davomida moddiy ishlab chiqarish va noishlab chiqarish sohasida ishlaydi, tabiiy shaklini 
saqlab	qoladi	va	eskirganligi,	yaroqsizligi	sababli	astasekin,	qismlab,	foydalanish	o‘lchoviga	(holatiga)	qarab	
o‘z qiymatini yo‘qotadi. Moddiy ishlab chiqarishda asosiy fondlar yo‘qotgan qiymatini ular yaratgan mahsulotga 
o‘tkazadi”. [1] 

Iqtisodiyot	 fanlari	doktori,	professor	 I.	N.	 Ismanov	fikricha	“Asosiy	vositalar	–	bu	kelgusida	 iqtisodiy	naf	
keltiradigan, korxona tomonidan uzoq muddat davomida xo‘jalik faoliyatini yuritishda mahsulot ishlab chiqarish, 
ishlarni bajarish yoki xizmatlar ko‘rsatish jarayonida yoxud ma’muriy va ijtimoiy-madaniy vazifalarni amalga 
oshirish maqsadida foydalanish uchun tutib turiladigan moddiy aktivlar”. [2]

Iqtisodiyot	fanlari	doktori,	professor	Z.	N.	Kurbanov	esa	“Asosiy	vositalar	tovarlarni	ishlab	chiqarish	yoki	
yetkazib berish va xizmatlarni ko‘rsatish, ijaraga berish yoki ma’muriy maqsadlarda foydalanish uchun mo‘ljal-
langan, uzoq davr davomida ishlatiladi, o‘zini natural shaklini o‘zgartirmaydi, faqat eskirish qiymatini ishlab 
chiqarilgan	mahsulot	(ko‘rsatilgan	xizmat)	tannarxiga	yoki	davr	xarajatlariga	o‘tkazib	boradi”.	[5]

A.	Q.	 Shakarov	 ta’rifi	 bo‘yicha	 asosiy	 vositalar	 “...	 sanoat	 binolari,	 inshootlar,	 kuch	 va	 qishloq	 xo‘jaligi	
mashinasozligi, ishlab chiqarish uskunalari, transport vositalari va boshqa turdagi asosiy vositalar”. [6]

M.	Z.	Pizengoltsga	ko‘ra	asosiy	vositalar	“...	 inson	o‘z	ehtiyojlarini	qondirish	maqsadida	mehnat	obyekt-
lariga inson ta’sirini o‘tkazuvchi sifatida foydalanuvchi mehnat vositasidir”. [7]

V.	K.	Sklyarenko,	V.	M.	Prudnikovalar	esa	“asosiy	vositalar	–	uzoq	vaqt	davomida	ishlab	chiqarish	jarayo
nida faoliyat ko‘rsatadigan, butun davr mobaynida o‘z tabiiy va moddiy shaklini saqlab qoladigan va amortizat-
siya to‘lovlari shaklida eskiradigan mahsulotlarga o‘z qiymatini qismlarga bo‘lib o‘tkazadigan ishlab chiqarish, 
moddiy va moddiy qiymatliklar majmui” deb ta’rif berishadi. [8]

Iqtisodiyot	fanlari	bo‘yicha	falsafa	doktori	(PhD),	dotsent	G.	M.	Raximova	o‘z	ilmiy	ishlarida	asosiy	ka	pital,	
asosiy fondlar, uzoq muddatli aktivlar va asosiy vositalar terminlari mazmun-mohiyati bo‘yicha turli ilmiy yon-
dashuvlar mavjud ekanligini ta’kidlagan holda “asosiy kapital takror ishlab chiqarilgan ishlab chiqarish vosi-
talarini ifodalaydi: ishchilarning mehnat qilish ko‘nikmalari, moddiy resurslardan foydalanganda qayta ishlab 
chiqiladi. Fikrimizcha, bundan tashqari, asosiy kapital tarkibiga nafaqat mehnat vositalari, bino va inshootlar, 
balki	ishchilar	mehnati	ham	kirishi	mumkin”	deya	fikr	bildiradi.	[9]

T A D Q I Q O T  M E T O D O L O G I YA S I
Tadqiqot jarayonida tahlil va sintez, induksiya va deduksiya, statistik guruhlash, ekspert baholash, ilmiy 

abstraksiyalash va boshqa usullardan keng foydalanildi.

T A H L I L  V A  N A T I J A L A R
Mamlakatimizda asosiy vositalar hisobini tashkil etish O‘zbekiston Respublikasining “Buxgalteriya hisobi 

to‘g‘risida”gi Qonuni, O‘zbekiston Respublikasi Soliq kodeksi, O‘zbekiston Respublikasi Prezidentining 
2022-yil 24-fevraldagi “Moliyaviy hisobotning xalqaro standartlariga o‘tish bo‘yicha qo‘shimcha cho-
ra-tadbirlar to‘g‘risida”gi PQ–4611-son qarori, O‘zbekiston Respublikasining “Asosiy vositalar” nomli 
5son	 BHMS,	 O‘zbekiston	 Respublikasi	 Moliya	 Vazirining	 2004	 yil	 16	 avgustdagi	 101sonli	 “Asosiy	 vosi-
talarni	 balansdan	 chiqarish	 tartibi	 to‘g‘risidagi	 nizomni(yangi	 tahrirdagi)	 tasdiqlash	 haqida”gi	 buyrug‘i	 va	
unga	 ilova	 qilingan	 “Asosiy	 vositalarni	 balansdan	 chiqarish	 tartibi	 to‘g‘risidagi	 Nizom”,	 21son	 “Xo‘jalik	
yurituvchi subyektlarning moliya-xo‘jalik faoliyati buxgalteriya hisobi hisobotlar rejasi va uni qo‘llash 
bo‘yicha	 yo‘riqnomani	 tasdiqlash	 to‘g‘risida”	 nomli	 BHMS,	 Vazirlar	 Mahkamasining	 1999	 yil	 5	 fevraldagi	 
54son	qarori	bilan	tasdiqlangan	“Mahsulot	(ishlar,	xizmatlar)ni	ishlab	chiqarish	va	sotish	xarajatlarining	tarkibi	
hamda	 moliyaviy	 natijalarni	 shakllantirish	 tartibi	 to‘g‘risida”	 Nizom,	 “Asosiy	 vositalar”	 nomli	 16son	 BHXS,	
“Investitsion	mulk”	 nomli	 40son	BHXS,	 “Aktivlarni	 qadrsizlanishi”	 nomli	 36son	BHXS,	 “Ijara”	 nomli	 17son	

BHXS, “Sotish uchun mo‘ljallangan uzoq muddatli aktivlar va davom ettirilmaydigan faoliyat” nomli 5-son 
MHXS, “Haqqoniy qiymatni baholash” nomli 13-son MHXS, va boshqa me’yoriy-huquqiy hujjatlar asosida 
amalga oshiriladi.

O‘zbekiston Respublikasining “Buxgalteriya hisobi to‘g‘risida”gi Qonuniga ko‘ra “Aktivlar, majburiyatlar, xusu-
 siy kapital, zaxiralar, daromadlar, xarajatlar, foyda, zararlar va ularning harakati bilan bog‘liq xo‘jalik operatsiyalari 
buxgalteriya hisobining obyektlaridir. Buxgalteriya hisobi obyektlari sintetik va analitik hisoblarda yuritiladi”. [10]

Bizga ma’lumki aktivlar o‘z navbatida 2 qismga qisqa muddatli va uzoq muddatli aktivlarga turkumlanadi. 
Asosiy vositalar uzoq muddatli aktivlarning asosiy qismini tashkil etadi. Shu sababdan asosiy vositalar hisobi 
buxgalteriya hisobini asosiy obyektlaridan biri bo‘lib hisoblanadi.

O‘zbekiston Respublikasi soliq kodeksida asosiy vositalarga quyidagicha ta’rif berilgan – “O‘zbekiston Res-
publikasida	birlik	(to‘plam)	uchun	belgilangan	(asosiy	vosita	sifatida	e’tirof	etilgan	sanadagi),	qiymati	bazaviy	
hisoblash miqdorining ellik baravari miqdoridan yuqori bo‘lgan, soliq to‘lovchida mulk huquqi asosida turgan 
(agar	 ushbu	moddada	 boshqacha	 qoida	 nazarda	 tutilmagan	 bo‘lsa)	 va	 soliq	 to‘lovchi	 tomonidan	 tovarlarni	
ishlab	chiqarishda	(xizmatlar	ko‘rsatishda)	yoki	ma’muriyboshqaruv	ehtiyojlari	uchun	uzoq	vaqt	(davomiyligi	
o‘n	 ikki	oydan	ortiq	vaqt)	mobaynida	foydalaniladigan	molmulk	soliq	solish	maqsadlarida	asosiy	vosita	deb	
e’tirof etiladi”. [11] 

Shuningdek, mazkur kodeksda korxonalar soliq solish maqsadlaridagi hisob siyosatida mol-mulk qiymatini 
asosiy vositalar tarkibida hisobga olish uchun mol-mulkning eng kam chegarasini belgilashga haqli ekanligi 
ta’kidlangan.

Mamlakatimizda yaqin yillargacha barcha xo‘jalik subyektlari buxgalteriya hisobida asosiy vositalar hisobini 
tashkil etish, ya’ni ularni tan olish, baholash, amortizatsiyasi 5-son “Asosiy vositalar” nomli BHMSda tartibga 
solingan. Mazkur BHMSda asosiy vositalarga quyidagicha ta’rif berilgan: “Asosiy vositalar – korxona tomonidan 
uzoq muddat davomida xo‘jalik faoliyatini yuritishda mahsulot ishlab chiqarish, ishlarni bajarish yoki xizmatlar 
ko‘rsatish jarayonida yoxud ma’muriy va ijtimoiy-madaniy vazifalarni amalga oshirish maqsadida foydalanish 
uchun tutib turiladigan moddiy aktivlar.” [12] 

BHMS	talabiga	ko‘ra	bir	vaqtning	o‘zida	bir	yildan	ortiq	xizmat	muddatiga	ega,	bir	birlik	(to‘plam)	uchun	
qiymati	O‘zbekiston	Respublikasida	(xarid	paytida)	belgilangan	eng	kam	oylik	ish	haqi	miqdorining	ellik	bara-
varidan ortiq bo‘lgan buyumlar kiradi. Shu bilan birga korxona rahbari hisobot yilida buyumlarni asosiy vositalar 
tarkibida hisobga olish uchun ular qiymatining eng kam chegarasini belgilash huquqiga ega.

O‘zbekiston	Respublikasi	Moliya	Vazirining	2004yil	16avgustdagi	101sonli	“Asosiy	vositalarni	balansdan	
chiqarish	 tartibi	 to‘g‘risidagi	 nizomni(yangi	 tahrirdagi)	 tasdiqlash	 haqida”gi	 buyrug‘i	 va	 unga	 ilova	 qilingan	
“Asosiy	 vositalarni	 balansdan	 chiqarish	 tartibi	 to‘g‘risidagi	 Nizom”da	 asosiy	 vositalarni	 korxona	 balansidan	
chiqib ketishi tartiblari bayon etilgan. Xususan, asosiy vositalar qiymati quyidagilar natijasida balansdan chiqib 
ketishi ko‘rsatilgan:

●	 tugatilish	(yo‘q	qilinishi);
● sotib yuborilishi;
● almashtirilishi;
● boshqa korxonaga tekinga berib yuborilishi;
● boshqa korxonaga ta’sis maqsadlarida ustav kapitali sifatida o‘tkazilishi;
●	 boshqa	korxonaga	moliyaviy	ijara	(lizing)	shartnomasi	asosida	berilishi;
● inventarizatsiya natijasida yo‘qligi aniqlanganda;
● ta’sischilardan biri chiqib ketayotgan asosiy vosita bilan hisob kitob qilinganda.
Nizom	asosiy	vositalar	chiqib	ketishi	jarayonlarini	buxgalteriya	hisobi	provodkalarida	aks	ettirish	va	ularni	

hujjatlashtirish tartiblarini belgilaydi. [13]

21-son “Xo‘jalik yurituvchi subyektlarning moliya-xo‘jalik faoliyati buxgalteriya hisobi hisobotlar rejasi va uni 
qo‘llash bo‘yicha yo‘riqnomani tasdiqlash to‘g‘risida” nomli BHMS asosiy vositalar hisobi bilan bog‘liq barcha 
jarayonlarni, ya’ni asosiy vositalar bilan bog‘liq kapital qo‘yilmalar orqali kirib kelishi, baholanishi, amortizatsi-
yasi, inventarizatsiyasi, qayta baholanishi va chiqib ketishi bilan bog‘liq xo‘jalik operatsiyalarini buxgalteriya 
provodkalarida aks ettirish tartibotlarini belgilaydi. [14]

Asosiy vosita sifatida tan olish masalasini Buxgalteriya hisobining Milliy standarti bilan Buxgalteriya hisobini 
xalqaro standartlari o‘rtasidagi ahamiyati shundan iboratki BHMS asosiy vosita sifatida tan olingan aktivlarni 
barchasi ham MHXS bo‘yicha asosiy vosita sifatida tan olinavermaydi. BHMS bo‘yicha asosiy vosita sifatida tan 
olingan asosiy vositalar BHXS va MHXSlari bo‘yicha 3 turdagi aktivga ajratiladi. Ya’ni, asosiy vositalar, investit-
sion mulk va sotish uchun mo‘ljallangan asosiy vositalar. 

MHXSlari mezonlari bo‘yicha asosiy vosita kompaniyaning asosiy faoliyati, ya’ni ishlab chiqarish, xizmatlar 
ko‘rsatish yoki ishlab chiqarish jarayonlarida bevosita qatnashishi, savdo, boshqaruv jarayonlarida bilvosita 
qatnashishi, qiymati amortizatsiya ajratmasi sifatida mahsulot, ish va xizmatlar tannarxiga ma’lum bir davr 
(kamida	1	yil)	mobaynida	kiritib	borish	orqali	qoplanadigan	aktivdir.

“Asosiy vositalar” nomli 16-son Buxgalteriya hisobining xalqaro standartida asosiy vositalarga quyidagicha 
ta’rif berilgan – “Asosiy vositalar – quyidagilar uchun mo‘ljallangan moddiy aktivlardir:

(a)	mahsulotlarni	ishlab	chiqarish	yoki	yetkazib	berish,	yoki	xizmatlarni	ko‘rsatish,	yoki	boshqa	tomonlarga	
ijaraga berish, yoki ma’muriy maqsadlarda foydalanish uchun mo‘ljalangan; va

(b)	bir	davrdan	uzoqroq	muddat	davomida	foydalanilishi	kutilgan”.
Bu	standartda	asosiy	vosita	sifatida	tan	olinishi	uchun	aktiv(mehnat	quroli)ning	qiymatiga	biron	bir	cheklov	

yoki talab qo‘yilmagan. 
Investitsion	mulk	esa	kelajakda	qiymati	ortishi	orqali	yoki	ijaraga	berish	orqali	daromad	olinadigan	aktivdir.	

Bu aktiv ko‘chmas mulk, yer, transport vositalari va boshqalar bo‘lishi mumkin. Lekin bu aktivlar kompani-
yaning ishlab chiqarish, xizmatlar ko‘rsatish va ishlar bajarish jarayonlarida bevosita ham bilvosita ham ishlatil-
maydi yohud foydalanilmaydi, shuningdek, ular odatdagi xo‘jalik faoliyati bo‘yicha sotishga mo‘ljallangan mulk 
bo‘lmasligi kerak.

“Investitsion	mulk”	nomli	40son	BHXSda	investitsion	mulkka	quyidagicha	ta’rif	berilgan:	“Investitsion	mulk	
–	bu	ijaradan	daromad	olish	maqsadida	yoki	kapitalning	qiymati	oshishi	uchun	yoki	ikkalasi	uchun	(mulk	egasi	
yoki	moliyaviy	ijara	shartnomasi	asosida	ijaraga	oluvchi	tomonidan)	egalik	qilinayotgan	mulk	(yer	yoki	bino	–	
yoki	binoning	qismi	–	yoki	ikkalasi)	bo‘lib,	bunga	quyidagi	mulklar	kirmaydi:

(a)	ishlab	chiqarishda	yoki	tovarlar	yetkazib	berish	yoki	xizmatlar	ko‘rsatishda	yoki	ma’muriy	maqsadlarda	
foydalaniladigan; yoki

(b)	odatdagi	xo‘jalik	faoliyatidagi	sotishga	mo‘ljallangan	mulklar”.
Sotish uchun mo‘ljallangan asosiy vositalarga ularning balans qiymati ulardan foydalanish natijasida amor-

tizatsiya hisoblash orqali qoplash bilan emas, balki faqat sotish orqali qoplanadigan aktivlar kiradi. Bu turdagi 
aktivlarni	zaxiralardan	farqi	kompaniya	bu	aktiv(asosiy	vositalar)dan	muqaddam	foydalangan,	ularga	amortizat-
siya hisoblagan va keyinchalik ularni sotishga ahd qilgan bo‘lishida.

X U L O S A  V A  T A K L I F L A R
Moliyaviy hisobotning xalqaro standartlari talablari asosida asosiy vositalarni moliyaviy hisobini yuritish va 

hisobotlar	 tuzish	undan	 foydalanuvchilarda	kompaniya	asosiy	 vositalari	 to‘g‘risida	 real,	 shaffof	axborotlarga	
ega	bo‘lish	imkoniyatini	yaratadi.	Chunki	korxonaning	ijaraga	bergan	asosiy	vositalari	yoki	keyinchalik	qiymati	
ortishi prognozi asosida foyda olish maqsadida egalik qilayotgan mulklari investitsion mulk sifatida hisobga 
olinishi	va	moliyaviy	holat	to‘g‘risidagi	hisobot(balans)da	asosiy	vositalar	qiymatini	kamaytiradi.	Kompaniyaning	
iqtisodiy	nafi	past	bo‘lgan	asosiy	vositalardan	yoki	ayrim	rentabelligi	oz	faoliyat	qismidan	voz	kechish	maqsa-
dida ularni sotish uchun mo‘ljallangan uzoq muddatli aktivlar toifasiga o‘tkazishi ham moliyaviy holat to‘g‘risi-
dagi	hisobot(balans)da	asosiy	vositalar	qiymatini	kamaytiradi.

Kompaniyaning	 moliyaviy	 holat	 to‘g‘risidagi(balans)	 hisobotida	 asosiy	 vositalar	 to‘g‘risidagi	 axborotni	
bu tarzda – faqat ishlab chiqarish, xizmatlar ko‘rsatish, ishlar bajarish va ma’muriy boshqaruv hamda savdo 
faolitida foydalanilayotgan asosiy vositalar bo‘yicha ochib berilishi, hisobotdan foydalanuvchilarda, ya’ni mulk 
egalarida, korxonaga investitsiya kiritishni mo‘ljallayotgan potensial investorlarda hisobotlarni real tahlilini 
amalga	oshirish	imkoniyatini	yaxshilaydi.	Chunki	asosiy	vositalar	qiymati	kompaniya	rentabelligini	aniqlashda	
asosiy omil hisoblanadi.

